
Description automatically generated]Dwa M yo ak Libète M yo: SS.7.CG.2.4
Sovgade ak Limite Dwa yo
LEKTI #1
Non: ________________________

Dat: _________________________


SS.7.CG.2.4 Eksplikasyon pou Kritè Referans 1: Elèv yo pral rekonèt ke dwa yo pwoteje men kèk nan dwa yo limite (pa egzanp, dwa pou gen byen, dezobeyisans sivil).





Yo adapte materyèl sa a apati resous yo Sant pou Edikasyon Sivik la te devlope.

Ekriven yo ki te ekri Konstitisyon Etazini an te vle kreye yon sistèm gouvènman federal ki te efikas ak puisan, men tou youn ki sovgade dwa endividyèl yo. Konstitisyon Etazini an tabli yon sistèm ki pwoteje dwa moun ak limite pouvwa gouvènman federal la. Deklarasyon Dwa yo site anpil nan dwa endividyèl yo epi li garanti ke gouvènman p ap jennen dwa sa yo. Yo site lòt dwa endividyèl yo ki sovgade nan Konstitisyon Etazini an nan Atik I, Seksyon 9 la. Pami lòt dwa sa yo genyen òdonans habeas corpus la (dwa sou kò moun) ak lwa ex post facto (lwa retwoaktif) yo.

Byenke Konstitisyon an sovgade dwa sa yo, li rezonab ak jis pou mete limit nan pifò dwa sa yo. Sa vle di dwa sa yo pa absoli; yo ka limite yo nan sètèn sitiyasyon. Avèk letan, tribinal yo nan Etazini te devlope plizyè machaswiv pou limite dwa endividyèl yo. Yo te itilize machaswiv sa yo lè dwa endividyèl yo te jennen lòt dwa ak enterè ki enpòtan yo, tankou dwa lòt moun. Pafwa sitwayen yo ka pa itilize libète yo nan mezi yo ta kapab vle a paske lè yo fè sa, li ta ka nwi byen kolektif la. Lwa federal ak lwa eta yo, ak jijman Tribinal Siprèm Etazini an yo, tout te limite libète yo ki nan Premye Amandman an pou pwoteje enterè piblik.

Yo te sovgade dwa yo ak libète yo paske yo se fondasyon demokrasi nan Etazini, men yo limite yo tou nan kèk fason pou gouvènman an ka fè travay li nan fason ki efikas ak pou moun ka santi yo an sekirite.

Pwosè Tribinal Siprèm Etazini an, Kelo v. City of New London (2005), te konsantre sou
dwa pou gen byen. Vil Nouvo Lond nan Konektikèt, te vle itilize pouvwa èkspwopriyasyon pou l pran
byen prive moun pou l kòmanse nouvo biznis. Vil la te kwè li te gen rezon pou l pran tè a
paske popilasyon an t ap benefisye libète ekonomik pou yo kòmanse biznis yo, pou yo kreye
travay, ak pou gouvènman an kolekte lajan taks yo. Tribinal Siprèm Etazini an te konfime (te dakò) validite
vil la gen dwa pou jwi pouvwa èkspwopriyasyon, epi vil la te an mezi pran byen an. Tribinal la
te deside ke nouvo biznis yo ta kolekte taks lavant yo epi peye taks sou pwopriyete yo, sa ki
ta kontribye nan byen piblik kominote a, ki jistifye dwa pou yo pran byen an nan men mèt li.  

An 1965, John Lewis ak Hosea Williams te komèt dezobeyisans sivil lè yo te refize respekte
sèten lwa kòm yon fòm pwotestasyon politik. Yo te fè pati yon pi gwo gwoup ki te rasanble
epi ki te mache soti Sèlma, Alabama rive Mongomeri, Alabama. Yo te fè sa a
pou plis sansibilize pèp la parapò ak diskriminasyon dwa vòt k ap fèt kont Afwo-Ameriken yo. Fòs Lapolis E
ta Alabama te di gwoup la rasanbleman yo a te vyole lalwa, men
manifestan yo te kontinye mache menm apre lapolis te kòmanse atake yo.

dezobeyisans sivil - refize respekte sèten lwa kòm yon fòm pwotestasyon politik
byen kolektif - kwayans oswa aksyon ke yo wè kòm yon avantaj pou kominote a benefisye olye de enterè endividyèl, yo konn rele sa tou byen piblik
diskriminasyon - trete yon moun oswa yon gwoup nan fason ki pa jis akoz ras, relijyon, jennda, andikap, oswa lòt rezon yo
libète ekonomik - libète pou pwodui, fè echanj komès, oswa itilize nenpòt machandiz oswa sèvis nan yon fason ki legal
pouvwa èkspwopriyasyon - dwa gouvènman genyen pou l pran byen prive pou izaj piblik; Senkyèm Amandman an egzije pou gouvènman peye (dedomaje) moun yo pou byen yo nan fason ki jis si gouvènman pran l
dwa pou gen byen - dwa pou moun posede pwopriyete; ki mansyone nan Senkyèm ak Katòzyèm Amandman yo
byen piblik - kwayans oswa aksyon ke yo wè kòm yon avantaj pou kominote a olaj benefisye olye de enterè endividyèl, yo konn rele sa tou byen kolektif
lwa ex post facto - yon lwa ki fè yon zak vin yon krim apre yo te komèt krim lan
sistèm federal - yon sistèm gouvènman kote pouvwa a pataje ant yon gouvènman santral ak eta yo, gouvènman Etazini an
habeas corpus - prensip ki di gouvènman an dwe bay yon koz oswa rezon pou kenbe yon moun nan prizon
enterè piblik - avantaj kolektif, avantaj popilasyon jeneral la benefisye
sovgade - pwoteje


Sous:
Quigley, C., & Rodriguez, K. We the People: The Citizen and the Constitution (Noumenm Pèp la, Sitwayen an ak Konstitisyon an). Calabasas, CA: Sant pou Edikasyon Sivik, 2007. Enprime.

